
Een vrou se droom om die skaars en bedreigde

renosterveld in die Overberg te beskerm en bewaar,
is besig om gestalte te kry met die hulp van boere
op wie se grond dié veldsoort gevind word.

Overberg

M 'n Natuurweten-
skaplike en haar
span beywer hulle om die skaars en
bedreigde renosterveld van die Over-
berg met die hulp van boere en ander
bewaringsinstellings te beskerm.

M In die proses is sowat tien nuwe plant-
spesies ontdek en gevind dat renoster-
veldfragmente 'n habitat vir baie voéls
en soogdiere bied.

B Navorsing oor bestuiwers behoort lig
te werp op die stand van dié belangrike
ekostelseldiens.

ie beskerming van die oor-
blywende stukkies renos-
terveld in die Overberg as
kwesbare ekostelsels, ryk
aan plant- en dierspesies, kan
beskou word as een van die
grootste oorwinnings vir die
bewaring van biodiversiteit.
Van die pad af gesien, lyk renosterveld

nie juis na iets om oor huis toe te skryf nie.
Dit is seker waarom dit in die verlede so
onverskillig behandel is en nie juis goed
verstaan word nie.

Danksy die versiendheid van dr. Odette
Curtis-Scott, direkteur van die Overberg Re-
nosterveldbewaringstrust, is dit nou besig om
te verander en word daardie stukke veld wat
so vaal tussen die Riens se golwende groen
koring- en garslande en geel kanolalande lyk,
nie meer as uitvalgrond beskou nie.

“Dit lyk dalk oninteressant, maar as jy die
moeite doen om dit van nader te beskou, sien
jy die ongelooflike verskeidenheid wat renos-
terveld huisves ten spyte van jare se misbruik,
afskeep en wanbestuur.”

Tog is renosterveld as 'n funksionerende
ekostelsel op die rand van uitsterwing, sé€ Cur-
tis-Scott. “Ons het reeds groot wild, klein roof-
diere en baie bestuiwers verloor, en wat gaan
met die bakoorjakkalse en termietvretende
diere gebeur?”

Die groot taak om renosterveld weg te kry
van die rand van die afgrond skrik haar nie
af nie. Di€ verbasend veerkragtige veldsoort is
immers die rykste habitat vir bolplante op aar-
de en huisves die grootste plantverskeidenheid
van alle Mediterreense ekostelsels.

Dis nie net haar droom en harde werk om

Van die pad af lyk renosterveld nie juis na

iets wat enigiemand twee keer sal laat kyk
nie, veral nie in vergelyking met die graan- en
kanolalande van die Overberg nie. Tog huisves
dié bedreigde veldsoort honderde besondere

plant-, dier- en voélspesies wat nou bewaar
word. FOTO: AMELIA GENIS

die bedreigde veldsoort te beskerm en te be-
waar wat merkwaardig is nie, maar ook hoe
sy boere wie se grond renosterveld huisves,
betrokke gekry het by die projek.

2 800 HA WORD AL BEWAAR

Sedert die oprigting van die Overberg Renos-
terveldbewaringstrust in 2012 en die onder-
tekening van die eerste bewaringserwituut in
2017, kon hulle reeds 2 800 ha renosterveld be-
waar. Al vier renosterveld-planttipes, naamlik
westelike Rliens-skalierenosterveld, sentrale
Riens-skalierenosterveld, oostelike Riiens-ska-
lierenosterveld en Riiens-silkreetrenosterveld,
word daarin verteenwoordig.

Die Overberg Renosterveldbewaringstrust
kon reeds tien bewaringserwitute met agt boere
en die Kaap Agulhas se plaaslike munisipaliteit
onderteken. Hulle is besig om oor ’'n verdere
1 000 ha te onderhandel, sé Curtis-Scott.

Volgens haar is daar nog heelwat grond wat
hulle baie graag in die bewaringskraal wil kry.
Sy hoop die Overbergse landskap is binnekort
oortrek van borde wat bewaringserwitute aan-
dui. “Ons is nog maar aan die beginstadium.
Ons probeer om elke jaar minstens 1 000 ha by
te voeg, al is dit 'n lang proses om die boere se
vertroue te wen en onderhandelinge suksesvol
af te handel.”

By die ondertekening van die bewaringserwituut met
mnr. Nico Neethling (sit voor) van Keykas, was agter

van links, Neethling se ma, me. Jasmé Neethling,
dr. Odette Curtis-Scott, mnr. Keir Lynch, voorheen
van die Overberg Renosterveldbewaringstrust, en

me. Marguerite Badenhorst van Luttig Badenhorst
Fourie Prokureurs. FOTO: HEATHER D'ALTON

BOERE RAAK BETROKKE

Eenvan die kenmerke van Curtis-Scott en haar
mede-navorsers se benadering is die moeite
wat hulle doen om dit wat hulle ontdek, met
boere te bespreek.

Deur die grondeienaars, wat hul toestem-
ming vir opnames in die veld gegee het, gereeld
in te lig oor hul vondse, het boere se houding
teenoor renosterveld en bewaring verander.

“Die toekoms van renosterveld is in die han-
de van die Overbergse boere. Hulle sal bepaal
of die volgende geslag 'n ryk Suid-Afrikaanse
erfenis gaan geniet en of dit vir altyd gaan
verdwyn.

“Gelukkig het die boere (sien afdeling oor
Renosterveldkampioene) 'n bewaringskoers
ingeslaan. Hulle het gekies om die renosterveld
te beskerm.”

Boere raak om verskillende redes by be-
waring betrokke. Vir die meeste van hulle is
Curtis-Scott en haar kollegas se opnames die
eerste keer dat hulle uitvind hoeveel rykdom
daar op hul plase is.

Die omvattende biodiversiteits- en veld-
kameraverslae, met 'n lys van alle spesies, wat

hulle ontvang, oortuig die meeste boere om hul
samewerking te gee. Dis wanneer hulle sien
wat alles in die veld is dat hulle opgewonde
raak en die waarde van bewaring begryp.

Ander boere wil weer verseker dat die vol-
gende geslag of eienaar die veld mooi oppas
en onderteken dan 'n bewaringserwituut, sé sy.

Die bewaringsplan wat ondersteuning van
die Overberg Renosterveldbewaringstrust
insluit, dien gewoonlik as aanmoediging vir
boere,” sé sy. “Ons kry finansiering van die
weéreldnatuurlewefonds (WWF) om ekologiese
brande te doen of renosterveld te omhein om
vee uit te hou.”

Uiteindelik hoop hulle dat grondeienaars
ook bewaringsbestuurders sal word en leiding
neem om hul stuk renosterveld te bestuur.

BEWARINGSERWITUTE VIR BOERE
Hulle gebruik 'n bewaringserwituutprogram
om die veld te beskerm sonder om dit by
boere te koop. Daardeur kan grondeienaars
vir ewig 'n beperking op die transportakte van
hul grond plaas.

Hoewel dit op die oog af lyk of dit nie veel

Enkele van die “juwele” wat in renoster-
veld te sienis, is kloksgewys van

links bo, Gladiolus liliaceus, Boophone
disticha, Brunsvigia orientalis en

Nerine humilis.FOTO'S: ODETTE CURTIS-SCOTT

voordele vir boere inhou nie, sé Curtis-Scott
dat hulle 'n erg bedreigde landskap kan bewaar
en nalaat vir volgende geslagte en beloon word
met ondersteuning om renosterveldhabitatte
en waterlope te restoureer en beter te bestuur.

Die hulp wat hulle kry, hang af van die in-
gryping wat op hul grond nodig is om bewa-
ringsdoelwitte te bereik. Dié doelwitte is vervat
in'nbestuursplan wat nie aan die grondeienaar
voorskryf, of 'n finansiéle las op hom plaas nie.

RENOSTERVELDKAMPIOENE

Elke boer wat help om renosterveld te bewaar,
is 'n kampioen, sé Curtis-Scott. Die boere wat
hier genoem word, is net 'n paar van dié wat
hulle reeds tot die bewaring van renosterveld
verbind het.

Mnr. MG Létter van die plaas De Vlei by
Caledon was die eerste boer wat in 2017 'n
bewaringserwituut onderteken het om 370 ha
renosterveld te beskerm. Samewerking tussen
die Overberg Renosterveldbewaringstrust en
WWE het hom gehelp om die veld te omhein
om weiding beter te bestuur.

Latter s€ hy het lank geglo die veld op »

ﬂ VELDBEWARING

Mnr. MG Lotter FOTO: AMELIA GENIS

< sy grond was sonder waarde in vergely-
king met sy graanlande. “Ek het dit net as
’n hulpbron vir beperkte beweiding beskou.
Nou verstaan ek hoe uniek en spesiaal die
veld is en is tot s6 'n mate daartoe verbind
om dit te beskerm dat ek nie seker is of ek
ooit weer my skape daar sal laat loop nie.”

Verder oos het mnre. Joshua Human van
Kykoedie en Nico Neethling van Keykas on-
derskeidelik 200 ha en 140 ha langs die Sout-
rivier aan bewaring toegewy en hulp gekry om
ekologiese brande te doen, indringerplante uit
te roei en die renosterveld te omhein.

“Dis die regte ding om te doen,” meen
Neethling. “Waarheen sal diere gaan as daar
nie renosterveld is nie? Jy kan dit seker uit-
haal, maar waarom sal jy? Jy moet aan die
natuur dink, sy was immers voor ons hier.”

Human sé in sy o€ was die veld al die jare
niks werd nie en netin die pad. “Odette het my
laat besef hoe spesiaal en uniek die veld met
sy plante, diere en voéls is. Dis 'n belangrike
kopskuif wat ons almal moet maak.”

Mnr. Schalk Viljoen van die plaas Dasberg
het 'n serwituut vir 200 ha in die sentrale
Riiens-skalierenosterveld, suid van Rivier-
sonderend, onderteken. Ook daar is 'n eko-
logiese brand gedoen. Die veld is omhein om
dit te beskerm en te laat rus.

Een van die mees onlangse deelnemers is
mnr. Hennie Eksteen, wat 'n bewaringserwi-
tuut vir 880 ha oor twee van sy plase langs
die Breederivier onderteken het. Groot dele
daarvan sal omhein word sodra 'n ekologiese
brand vroeg volgende jaar gedoen is.

Eksteen is ten gunste van die samewerking
tussen die bewaarders van renosterveld en die
boere. “Dit help nie die boere is jou vyande
nie, dis nie hoe jy die oorblywende renoster-
veld beskerm nie. Die Overberg Renosterveld-
bewaringstrust het ons as vennote benader
en ons oortuig om vriende met die natuur te
wees, nie vyande nie.”

Curtis-Scott is baie opgewonde oor die
Kaap Agulhas-munisipaliteit wat ook be-
trokke geraak het deur drie spesiale stukke
renosterveld op Napier se meentgrond aan

Mnr. Hennie Eksteen
FOTO: ODETTE CURTIS-SCOTT

bewaring toe te wy. Hulle het hulp gekry met
die uitroeiing van indringerplante.

MEER AS NET PLANTE

Curtis-Scott sé hulle het nie plante wat as
uitgesterf opgeteken is, “herontdek” nie, maar
wel minstens tien nuwe plantspesies gevind.
“Dis so opwindend wanneer 'n mens in die
vaal struikveld ingaan en juweeltjies ontdek
wat niemand nog gesien of opgeteken het nie.”

Dit is net een deel van hul ontdekkings-
reis. Al is plante die volopste natuurlewe in
Overberg-renosterveld, het die afgelope jare
se navorsing ook interessante waarnemings
oor voéls, soogdiere en insekte opgelewer.

“Ons probeer om die spesiale plekke waar
witkruisvleivalke (black harriers) broei, te kry.
Sedert ek my navorsing in 2005 gedoen het,
het hulle bewaringstatus verander van gelys
tot kwesbaar en nou bedreig. Ons skat daar
is 1 000 voéls oor wat staatmaak op die oor-
blywende stukkies renosterveld.”

Meer navorsing is ook nodig oor ander be-
dreigde voélspesies soos die swartvlerkkor-
haan, wat in die moeilikheid is omdat hulle
so afhanklik is van natuurlike veld.

Veldkameras wat in verskillende stukke
renosterveld opgestel is, toon dat maan-
haarjakkalse (aardwolf) dalk meer algemeen
voorkom as wat hulle gedink het en daar is
minstens een erdvark, al was die aanname dat
dié diere moontlik in die Réens uitgesterf het.

Die teenwoordigheid van maanhaarjak-
kalse en erdvarke en hoe hulle mekaar onder-
steun, het vrae oor termiete na vore gebring,
sé Curtis-Scott. “Ons sien so baie termiethope
wat nie meer termiete in het nie. Waarom
nie? Is dit as gevolg van plaagdoders of die

‘Renosterveld huisves 'n
ongelooflike verskeidenheid
plantspesies, ten spyte van
jare se misbruik, afskeep
en wanbestuur.’

Mnre. Joshua Human en Dirk van Papendorp FOTO: ODETTE CURTIS-SCOTT

feit dat daar nie meer gras in die renoster-
veldfragmente is nie?”

Hulle is baie bekommerd oor insekbestui-
wers. “Ons weet nie hoe bestuiwingstelsels
afgebreek is as gevolg van die fragmentasie
van renosterveld en die plaagdoders wat in
die lande rondom die renosterveldfragmente
gebruik word nie.”

Hulle is besig om finansiering te reél
om navorsing daaroor te doen en sy meen
in die proses gaan hulle ook heelwat insek-
spesies ontdek.

WATERLOPE IS

BELANGRIKE ‘GANGE’

'n Netwerk van meestal seisoenale waterlope
of klein riviere loop kruis en dwars oor die
Overberg-renosterveld. Hoewel hulle meer
navorsing oor die rol van die waterlope moet
doen, meen hulle sekere van hierdie lope dien
as “gange” vir skugter diere soos erdvarke,
maarhaarjakkalse, otters en sommige voéls.
Hierdie diere sal nie sommer oor 'n graanland
loop nie.

Hulle weet ook nog nie watter nut die
waterlope vir die bestuiwingstelsels het nie,
omdat plante daar verskil van ander stukkies
renosterveld. “Ons weet wel dat die waterlope
struktureel belangrik is om een fragment met
’n ander te verbind.”

Die onsekerheid oor die rol van waterlope
en hul funksie in renosterveld-ekostelsels be-
teken nie dat hulle nie beskerming verdien
nie, sé Curtis-Scott.

“Die water in die waterlope en brakslote
filter in die grond in of voed groter riviere of
vleie en moet dus nie as vullisgate vir dooie
diere, gifkanne, ou yskaste en stowe dien nie.”

LANG PAD NA BEWARING

VAN RENOSTERVELD

Dit was ’n interessante sameloop van om-
standighede wat Curtis-Scott by renosterveld
uitgebring het. Sy het nd skool 'n diploma in
natuurbewaring verwerf en toe 'n praktiese
jaar gewerk by die FitzPatrick-instituut aan
die Universiteit van Kaapstad waartydens sy

VELDGIDS NOU
BESKIKBAAR

Die bewaring van 2 800 ha
Overbergse renosterveld word
ondersteun deur 'n veldgids
wat pas bekend gestel is.

Dr. Odette Curtis-Scott en
vyf ander plantkundiges en
amateur-plantgeesdriftiges
het dié nuttige gids saam-
gestel. Die boek verduidelik
die plantegroei in renoster-
veld, die tipes en die ekologie
van dié veldsoort.

Dit bevat ook die interes-
sante geskiedenis van
renosterveld en hoe dit met
menslike aktiwiteite, veral die
landbou, verweef is.

Field guide to renosterveld
of the Overberg is 'n handlei-
ding vir boere en grondeie-
naars om die veld te leer ken
en die bestuursriglyne beter te
verstaan. Dit is ook 'n gids vir
plantkundiges en natuurgees-
driftiges wat die navorsing- en

witkruisvleivalke bestudeer het.

“Ek het 'n projek gedoen om
te kyk hoe witkruisvleivalke deur
die verlies aan hul habitat geraak
word. Niemand het toe eens ge-
weet waar hul broeiplekke in die
gebiede tussen die berge en die
kus is nie,” sé Curtis-Scott.

Sy het as deel van haar meesters-
graadstudie opnames in 100 stuk-
kies renosterveld in die Swartland
en Overberg gedoen. Sy kon slegs
10 witkruisvleivalkneste kry, en
ook netin die grootste oorblywen-
de stukke renosterveld.

Dit het haar passie vir veld-
bestuur aangevuur. “Pierre Beu-
kes het my geinspireer met al sy
gesprekke oor holistiese boerdery
en Allan Savory se praktyke.”

Curtis-Scott het baie tyd in die
veld deurgebring, en al kon sy nie
'n enkele plantidentifiseer nie, het
sy besef daar is groot fout in die
renosterveld. “Ek het teruggegaan
na stukke waar Nick Helme (een
van die plantkundiges wat saam
met haar aan die gids gewerk het)
opnames gedoen het, net om te
sien die veld is omgeploeg.”

Die Suid-Afrikaanse Nasionale
Biodiversiteitsinstituut (Sanbi)

FIELD GUIDE TO

RENOSTEHVELD

of the OVERBERG

besoekersentrum by die Haar-
wegskloof Renosterveldreser-
vaat of die reservate op plase

kan besoek om dié besondere

veldsoort te sien.

Die belangrikste deel van
die veldgids is die foto's en
beskrywings van amper
1000 plante en 140 diere,
wat klein soogdiere, reptiele,
vlermuise en insekte insluit.

het in 2003 'n goeie bewarings-
plan vir die Overbergse laagland
opgestel. “Hulle het al die stuk-
kies renosterveld met behulp
van satellietfoto’s gekarteer en
vyf-, tien- en twintigjaarplanne
ontwikkel, maar dis waar dit
geéindig het; niemand het die
planne in werking gestel nie,”
sé Curtis-Scott.

Sy het Kaapse Natuurbewaring
genader om haar in diens te neem
sodat sy die plan in die Overberg
in werking kon stel. Hulle het
haar vir drie jaar aangestel om
rentmeesterskapskontrakte met
boere te sluit. Tussendeur het sy
geld ingesamel om haar eie navor-
sing oor renosterveld te doen en
’n doktorsgraad daarin verwerf.

Boere was huiwerig om kon-
trakte met die staat te sluit en sy
hetbesef die bewaring van renos-
terveld sal deur 'n nie-regerings-
organisasie bemiddel moet word.

Dit het gelei tot die oprigting
van die Overberg Renosterveld-
bewaringstrust in 2012. LBW

JHB TRACTOR SPARES

DESKUNDIGES OP DIE GEBIED VAN VERVANGINGSONDERDELE VIR
FORD / FIAT / NEVWHOLLAND / MF
Tel: (011)677-2100/ 615-6421 « Faks: (011) 622-431 1/ 616-5144
epos: jhbtrac@icon.co.za
wwwijhbtractorspares.co.za

Davies

Malvern os Germlston
Posbus 4005 |

Cleveland, |HB

2022

Suid Afrila ‘ %

Die TOWERPYP vir HARDE WATER

CORONA-VIRUS? KALK: elke mm
NA 25 JAAR WERK ONS STEEDS kos 10% meer krag!

24/7 VIR SUID-AFRIKA!
BEPROEF DEUR: ’n VERBETERING van TOT 200%
® LNR-INSTITUUT vir GRAANGEWASSE op KONTANTGEWASSE.
. & GEEN CHEMIKALIEE NIE

® UNIVERSITEIT van STELLENBOSCH
6 ONDERHOUDVRY

6 ONBREEKBAAR

YA

* geen soute nie

* smaak: 1

* werk kosteloos - lewenslank
6 WASMASIJIENE * getoets en aanbeveel deur
& YSMASJIENE medici en universiteite

Skakel: Pierre 082 900 9253 | Tom 076 036 2340 | Suretha 072 702 4157
E-pos (Tom): pthwater@gmail.com
PTH = PERFEKTE TEENVOETER vir HARDHEID

DEKADES LANK DEUR DUISENDE SUID-AFRIKANERS VERTROU ~
www.watersofteningrsa.co.za

IDEAAL VIR:
& BOERDERYE (boorgate, besproeiing) |
& MELKERYE
& NYWERHEDE
¢ JAGKAMPE

IN LYN vir GEISERS, ==
DRUPPERS en PYPE

- ALLE GROOTTES -
van %” tot 12”

VEEDIEFSTAL?
"ROOFDIERE?

SKAPE * BEESTE * BOKKE * PERDE

GRSY.\¥.\:1Y ?(’:“
OP JOU
SELFOON

+27 (0)28-212-3346 \\N

info@farmranger.co.za
www.farmranger.co.za

o ——
FARMRanger

VEE-SEKURITEITSHALSBANDE

D NAVRAE: Odette Curtis-
Scott, 083 5513341 of info@
overbergrenosterveld.org.za

Vermy Smeermiddels

Met Vesconite
SAKKE

EN

GEWEEFDE
POLIPROPILEEN-
PRODUKTE 1
* Meelsakke 12,5 tot 80 kg
» Massasakke 100 tot 2 000 kg

MYNBOU * LANDBOU * NYWERHEID
CB ENTERPRISES

Tel. 086 197 7224 » Sel 082 859 0793
E-pos: sales@cbenterprises.co.za

SHARON, Sel 084 585 9888

- Selfsmerend . Slytasie-hestand

Marius 057 212 0000

vesconite@vesconite.com

1 Oktober 2020 www.Landbou.com | Landbouweekblad I 49



